             Na osnovu Poglavlja IX, tačke 30. Etičkog kodeksa za izabrane zvaničnike Bosansko-podrinjskog kantona Goražde /“Službene novine Bosansko-podrinjskog kantona Goražde“, broj:  6/09/, Etički odbor Skupštine Bosansko-podrinjskog  kantona Goražde, na sjednici, održanoj 12. marta d o n o s i: 

    P O S L O V N I K 
O RADU ETIČKOG ODBORA SKUPŠTINE BOSANSKO-
PODRINJSKOG KANTONA GORAŽDE 


I – OPŠTE ODREDBE

Član 1.


Ovim Poslovnikom, u skladu sa Etičkim kodeksom za izabrane zvaničnike Bosansko-podrinjskog kantona Goražde, utvrdjuju se: prava i dužnosti članova Etičkog odbora Skupštine Bosansko-podrinjskog kantona Goražde /u daljem tekstu: Etički odbor/, status Etičkog odbora, način rada i sazivanje sjednica, nadležnosti i postupak pred Etičkim odborom, izvršavanje mjera, način izvještavanja,  druga pitanja od značaja za primjenu  Etičkog kodeksa ponašanja izabranih zvaničnika Bosansko-podrinjskog kantona Goražde /u daljem tekstu: Etički kodeks/ i rad Etičkog odbora.


II – PRAVA I DUŽNOSTI ČLANOVA ETIČKOG ODBORA

1. Prava i obaveze članova Etičkog odbora

Član 2.

Član Etičkog odbora ima pravo da predlaže održavanje sjednice Odbora, dnevni red sjednice i izmjene i dopune predloženog dnevnog reda.

Član Etičkog odbora ima pravo i obavezu: 
· da prisustvuje sjednicama Etičkog odbora;

· predlaže razmatranje pojedinih pitanja iz djelokruga rada i nadležnosti Odbora i da učestvuje u razmatranju i odlučivanju o pitanjima o kojima se raspravlja na sjednici Odbora;

· da bude obaviješten o svim pitanjima  koja su mu potrebna radi  vršenja prava i dužnosti člana Etičkog odbora;

· da daje inicijative i prijedloge o načinu rada i provodjenja dokaznog postupka radi utvrdjivanja odgovornosti izabranih zvaničnika za povredu Etičkog kodeksa;

· da od kantonalne administracije i Stručne službe Skupštine Bosansko-podrinjskog kantona Goražde traži potrebna objašnjenja  i materijale u vezi sa radom Etičkog odbora,

· da preduzima  mjere u skladu sa zakonom i ovim Poslovnikom, neophodne za obavljanje dužnosti člana Etičkog odbora, 

              -    član Etičkog odbora može izostati sa sjednice samo iz opravdanih razloga.

 -   o spriječenosti za dolazak na sjednicu, član Etičkog odbora dužan je da blagovremeno obavijesti Stručnu službu Skupštine Bosansko-podrinjskog kantona Goražde ili predsjednika Etičkog odbora.
            Pored gore nabrojanih prava i obaveza, prava i obaveze članova Etičog odbora propisane su Etičkim kodeksom.
Član 3.


Član Etičkog odbora  glasa o pitanju o kome se odlučuje na sjednici Odbora „za“, „protiv“ ili se može „suzdržati od glasanja.  

Član 4

Član Etičkog odbora dužan je da aktivno vrši svoju funkciju u ovom tijelu.


U vršenju svoje dužnosti član Etičkog odbora dužan je naročito:

· da se pripremi za sjednicu;

· da na sjednici jasno iznosi svoje mišljenje o pitanju o kome se vodi postupak;

· da se kod odlučivanja i zauzimanja stavova rukovodi isključivo činjenicama utvrdjenim u dokaznom postupku;

· da štiti ugled Bosansko-podrinjskog kantona Goražde i dostojanstvo učesnika u postupku.

Član 5.


Ako bilo koji član Etičog odbora uoči pojavu kršenja Etičkog kodeksa dužan je da na to ukaže izabranom zvaničku koji ga krši.


III – STATUS ETIČKOG ODBORA

Član 6.


Etički odbor ima status stalnog radnog tijela Skupštine Bosansko-podrinjskog kantona Goražde, a imenuje se na vrijeme trajanja mandata poslanika u Skupštini Bosansko-podrinjskog kantona Goražde.


Članove Etičkog odbora predlažu stranke koje participiraju u Skupštini Bosansko-podrinjskog kantona Goražde Komisiji za izbor i imenovanja Skupštine Bosansko-podrinjskog kantona Goražde. 

             Skupština Bosansko-podrinjskog katnona Goražde, na prijedlog Komisije za izbor i imenovanja, imenuje članove Etičkog odbora tajnim glasanjem. 

Član 7.


Broj i sastav članova Etičkog odbora utvrdjuje se Etičkim kodeksom.

IV – NADLEŽNOST ETIČKOG ODBORA

Član 8.

Etički odbor je nadležan da:

- predlaže Skupštini Bosansko-podrinjskog kantona Goražde donošenje Poslovnika o radu Etičkog odbora  Skupštine Bosansko-podrinjskog kantona Goražde;

· prati primjenu Etičkog kodeksa ponašanja izabranih zvaničnika Bosansko-podrinjskog kantona Goražde, a naročito javno iznesene primjedbe, preporuke /u bilo kom obliku/, 

· postupa po pojedinačnim prijedlozima za utvdjivanje postojanja povrede Etičkog kodeksa;

· podnosi izvještaj Skupštini Bosansko-podrinjskog kantona Goražde sa preporukom za usvajanje izrečenih mjera od strane Etičkog odbora; 
· obavještava javnost o svom radu i izrečenim mjerama u skladu sa Etičkim kodeksom;
· stara se o afirmaciji Etičkog kodeksa;
· predlaže izmjene i dopune Etičkog kodeksa prema radnom tijelu Skupštine Bosansko-podrinjskog kantona Goražde nadležnom za izradu prijedloga Etičkog kodeksa za izabrane zvaničnike, u skladu sa preporukama gradjana i praksom  proisteklom iz rada Etičkog odbora;

· obavlja i druge poslove utvrdjene Etičkim kodeksom i Poslovnikom o radu Etičkog odbora.

Član 9.


Etički odbor podnosi izvještaj Skupštini Bosansko-podrinjskog kantona Goražde, po potrebi, a najmanje jednom godišnje.


V – NAČIN RADA ETIČKOG ODBORA

Član 10.


Etički odbor radi i odlučuje na sjednicama.


Etički odbor može raditi ako sjednici prisustvuje većina članova Odbora, a odluke donosi većinom od ukupnog broja članova Etičkog odbora.


Sjednice Etičkog odbora saziva predsjednik Odbora.


Poziv za sjednicu Odbora sa materijalima dostavlja se članovima Etičkog odbora sedam dana prije održavanja sjednice Etičkog odbora, a najkasnije dva dana prije dana održavanja sjednice.


U slučaju spriječenosti ili odsutnosti predsjednika, sjednicu saziva i istoj predsjedava  zamjenik predsjednika Odbora.


Predsjednik Etičkog odbora sjednice saziva samoinicijativno, a obavezan je najkasnije u roku od tri dana sazvati sjednicu na zahtjev:

· predsjedavajućeg Skupštine Bosansko-podrinjskog kantona Goražde;

· Skupštine Bosansko-podrinjskog kantona Goražde, i

· dva člana Etičkog odbora.

            Izuzetno, sjednice se mogu sazivati i u roku kraćem od roka iz stava 4. ovog člana, s tim da na samoj sjednici predsjednik Etičkog odbora obrazloži hitnost sazivanja sjednice na ovakav način.

Član 11.


Rad Etičkog odbora je javan.

             Vodjenje postupka po prijavi, rasprava, dokazni postupak, saslušanje, tok odlučivanja, kao i druga pitanja vezana za postupak po odluci Etičkog odbora su  zatvorena  za javnost. 
Član 12.


Članovi Etičkog odbora ne mogu davati informacije o toku postupka sve do njegovog završetka i donošenja zaključka o odredjenom pitanju.

VI – POSTUPAK PRED ETIČKIM ODBOROM

1. Pokretanje postupka
Član 13.


Postupak pred Etičkim odborom pokreće se prijavom protiv izabranog zvaničnika Bosansko-podrinjskog kantona Goražde.


Prijavu može podnijeti predsjedavajući Skupštine, svaki poslanik i gradjanin, ako smatra da je došlo do povrede Etičkog kodeksa od strane izabranog zvaničnika. 


Podnosilac prijave je obavezan, na zahtev Etičkog odbora, svjedočiti o činjenicama i okolnostima navedenim u prijavi u toku vodjenja postupka. 

Član 14.


Prijava se podnosi u pismenoj formi i mora da sadrži:

1. Ime, prezime i adresu prebivališta sa brojem telefona podnosioca prijave;

2. Jasan opis radnje koja predstavlja povredu Etičkog kodeksa i činjenice, odnosno dokaze kojim se dokazuje povreda Etičkog kodeksa;

3. Prijedlog dokaza koje je potrebno provesti u dokaznom postupku /lica koja treba saslušati u svojstvu svjedoka, isprave i drugo/;

4. Svojeručni potpis podnosioca.

            Podnosilac prijave je dužan uz prijavu priložiti  pisane ili druge /audio, video zapise i slično/, dokaze kojim raspolaže, a na osnovu kojih smatra da je izvršena povreda Etičkog kodeksa.

Član 15.


Prijava za povredu Etičkog kodeksa ne može biti anonimna, a ukoliko se dostavi anonimna prijava neće se uzeti u razmatranje.


Prijava za povredu Etičkog kodeksa dostavlja se u zatvorenoj koverti, uz naznaku „Ne otvaraj“, za Etički odbor.

Identitet podnosica prijave do okončanja postupka ostaje poznat samo članovima Etičkog odbora i izabranog zvaničnika protiv koga je prijava podnesena.


O eventualnom otkrivanju identiteta podnosioca prijave, nakon provedenog postupka, odlučuje Etički odbor.

Član 16.


Ako je prijava nerazumljiva, nepotpuna ili sadrži neki formalni nedostatak koji spriječava postupanje po istoj, Etički odbor će zatražiti od podnosioca da te nedostatke otkloni u roku od 8 dana od dana dostavljanja zahtjeva za otklanjanje nedostataka. 

Ako podnosilac prijave otkloni nedostatke u ostavljenom roku smatraće se da je prijava bila uredna od početka.

Ako podnosilac prijave ne otkloni nedostatke u roku iz stava 1. ovog člana, prijava će zaključkom biti odbačena kao neuredna, odnosno kao nepotpuna.

Vodjenje postupka pred Etičkim odborom ne isključuje eventualno pokretanje  i vodjenje postupka pred drugim nadležnim organima za istu radnju izabranog zvaničnika.

            2. Izuzeće
Član 17.


Član Etičkog odbora izuzeće se iz postupka ako je:

· u predmetu u kome se vodi postupak stranka;

· ako će u predmetu biti saslušan u svojstvu svjedoka;

· ako je sa strankom srodnik po krvi u pravnoj liniji, a u pobočnoj liniji zaključno sa drugim stepenom, bračni drug ili srodnik po tazbini do drugog stepena i onda kada je brak prestao.

Član 18.


Član Etičkog odbora, saznanjem  da postoji neki od razloga za izuzeće iz člana 17. ovog Poslovnika, dužan je da prekine svaki daljnji rad na predmetu i o tome obavijesti Etički odbor.


Član Etičkog odbora, kada smatra da postoje druge okolnosti koje utiču ili mogu uticati odnosno dovesti u sumnju njegovu nepristrasnost, može zatražiti  izuzeće iz rada Odbora u tom predmetu.
 

Član 19.

Stranka u postupku može zahtijevati izuzeće člana Etičkog odbora u slučajevima kada postoje razlozi iz člana 17. ovog Poslovnika, kao i iz drugih razloga koji mogu dovesti u sumnju njegovu nepristrasnost.
Član 20.


U zahtjevu za izuzeće član Etičkog odbora, odnosno stranka u postupku, mora navesti okolnosti zbog kojih smatra da postoji neki od razloga za izuzeće. 

Član 21.


O izuzeću odlučuje Etički odbor  zaključkom.

1. Dokazni postupak
Član 22.


Etički odbor pokreće postupak u roku od osam dana od dana prijema uredne prijave.


Po prijemu prijave o povredi Etičkog kodeksa, Etički odbor odmah obavještava izabranog zvaničnika protiv koga je prijava podnesena.

Izabrani zvaničnik protiv koga je podnesena prijava pozvaće se, da u roku od osam dana, od dana prijema obavještenja, dostavi odgovor na prijavu u pisanoj formi i sve relevantne informacije, dokumenta ili druge dokaze za svoju odbranu.

Ako izabrani zvaničnik, u roku iz prethodnog stava, ne dostavi pisani odgovor na prijavu, pružiće mu se mogućnost da taj odgovor da usmeno na zapisnik u postupku pred Etičkim odborom.


Etički odbor je dužan okončati dokazni postupak u roku od 60 dana od dana njegovog pokretanja.

Član 23.


Etički odbor je dužan da istinito i potpuno utvrdi činjenice koje su od važnosti za utvrdjivanje povrede Etičkog kodeksa. Etički odbor je dužan da sa jednakom pažnjom ispita kako okolnosti koje terete izabranog zvaničnika, tako i okolnosti koje mu idu u korist.


U postupku Etički odbor je dužan da cijeni svaki dokaz posebno i u vezi sa ostalim dokazima i da na osnovu takve ocjene izvede zaključak da li je neka činjenica dokazana i da li se radi o povredi Etičkog kodeksa.

Član 24.


Izabrani zvaničnik protiv koga je podnesena prijava obavezno će se u postupku saslušati o činjenicama i dokazima navedenim u prijavi za povredu Etičkog kodeksa, osim ako se ne odazove pozivu, a izostanak ne opravda.
Član 25.


Po ocjeni  Etičkog odbora, a u interesu utvrdjivanja bitnih činjenica,  mogu se izvesti dokazi saslušanjem podnosioca prijave, svjedoka koje predlaže Etički odbor, ili izabrani zvaničnik protiv kog se vodi postupak, te uvidom u isprave, dokumente i druge podneske relevantne za utvrdjivanje pravnog stanja stvari.

Član 26.


Svjedoci se saslušavaju pojedinačno i bez prisustva ostalih svjedoka.


Svjedok odgovore daje usmeno na zapisnik.


Izuzetno od prethodnog stava ovog člana umjesto saslušanja pred Etičkim odborom od svjedoka se može uzeti pismena izjava.


Sa navodima izjave svjedoka iz stava 3. ovog člana upoznaje se izabrani zvaničnik protiv koga se vodi postupak. 

Član 27.


Po saslušanju podnosioca prijave i svjedoka izabrani zvaničnik protiv koga se vodi postupak može prigovoriti njihovim iskazima, kao i iskazu svjedoka datog putem pismene izjave.


Pošto budu saslušani, podnosiocu  prijave i svjedocima pitanja može postavljati i izabrani zvaničnik protiv koga se vodi postupak.
Član 28.


Izabrani zvaničnik protiv koga je podnesena prijava za povredu Etičkog kodeksa može se suočiti sa podnosiocem prijave i svjedokom ako se njihovi iskazi ne slažu, a njihovi odgovori će se  unijeti u zapisnik.


Zbog razloga iz prethodnog stava ovog člana može se vršiti suočenje  svjedoka.


Istovremeno se mogu suočiti samo dva svjedoka.

Član 29.


Prisustvo izabranog zvaničnika protiv koga je podnesena prijava, podnosioca prijave i svjedoka i u postupku obezbjedjuje se njihovim pozivanjem.


Pozivanje se vrši dostavljanjem poziva koji sadrži naziv odbora, navodjenje predmeta postupka, ime i prezime pozvanog, dan, čas i mjesto gdje pozvani ima pristupiti, kao i svojstvo u kom se poziva.


Kada se pozove izabrani zvaničnik protiv koga je podnesena prijava u pozivu će se navesti i povreda Etičkog kodeksa koja mu se stavlja na teret, pouka u smislu člana 22. stav 3. i 4. ovog Poslovnika kao i upozorenje da će se postupak sprovesti i u slučaju njegovog neodazivanja u skladu sa članom 26. ovog Poslovnika.

1.1. Zapisnik

Član 30.


O svakoj radnji preduzetoj u toku postupka pred Etičkim odborom sačinit će se zapisnik istovremeno kada se radnja vrši, a ako to nije moguće onda nepsoredno poslije toga.


Zapisnik se sastavlja na taj način što predsjednik Etičkog odbora kazuje glasno zapisničaru što će unijeti u zapinik.


Izabrani zvaničnik protiv koga se vodi postupak ima pravo da sam kazuje odgovore koji će se unijeti u zapisnik.
Član 31.


U zapisnik se unosi naziv Etičkog odbora, mjesto gdje se vrši radnja, dan i čas kada se vrši radnja, imena prisutnih lica i u kom svojstvu prisustvuju, kao i naznačenje povrede Etičkog kodeksa po kom se preduzima radnja.


Zapisnik treba da sadrži samo bitne podatke o toku i sadržini preduzete radnje.


U zapisnik se unosi u obliku pripovijedanja, samo bitna sadržina datih iskaza.

Član 32.


Ispitano lice, kao i  izabrani zvaničnik protiv koga se vodi postupak, ako je prisutan, imaju  pravo da pročitaju zapisnik ili da zahtijevaju da im se zapisnik pročita.

Dio zapisnika gdje je dao izjavu potpisuje ispitano lice.

U slučaju odbijanja da se potpiše zapisnik, to će se zabilježiti u zapisniku i navesti razlog odbijanja.

Zapisnik na kraju potpisuje predsjednik Etičkog odbora i zapisničar.
1.2. Vijećanje i glasanje
Član 33.


Po okončanju postupka, Etički odbor pristupa vijećanju i javnom glasanju.


Prvo se na osnovu utvrdjenog činjeničnog stanja glasa o postojanju ili nepostojanju povrede Etičkog kodeksa i odgovornosti izabranog zvaničnika, a potom o izrečenoj mjeri. 

Glasanje je pojedinačno, a predsjednik Etičkog odbora glasa zadnji.

Protiv Rješenja Etičkog odbora nezadovoljna strana može izjaviti žalbu Kolegiju Skupštine Bosansko-podrinjskog kantona Goražde. 

VII – IZVREŠENJE MJERA
Član 34.

VRSTE SANKCIJA I  MJERA

Sankcije su:

· Lična opomena /usmena i pismena/ - koja ne ide na usvajanje Skupštini Bosansko-podrinjskog kantona Goražde;

· Javna opomena.


Izrečene sankcije i mjere na osnovu javne opomene su: 

· Javno izvinjenje;

· Moralni ukor izabranom zvaničniku uz odbijanje iznosa od 10% do 20% od mjesečne naknade /plaće/  u trajanju od 3 /tri/  do 5 /pet/ mjeseci; 

· Rješenje  o izricanje mjere iz prethodnog stava donosi Etički odbor.


Sankcije i mjere izrečene zbog povrede Etičkog kodeksa izvršavaju se na način utvrdjen Etičkim  kodeksom.


Za izvršenje sankcija i mjera izrečenih od strane Etičkog odbora i usvojenih od strane Skupštine Bosansko-podrinjskog kantona Goražde, odgovorni su Stručna služba Skupštine i Ministarstvo za finansije Bosansko-podrinjskog kantona Goražde.

            O izrečenim sankcijama i mjerama, te njihovom izvršenju  zbog povrede Etičkog kodeksa Stručna služba Skupštine Bosansko-podrinjskog kantona Goražde informiše Etički odbor u roku od 15 dana od dana izricanja, odnosno njenog izvršenja. 
            Etički odbor u saradnji sa Stručnom službom Skupštine Bosansko-podrinjskog kantona Goražde vodi eficenciju o izrečenim sankcijama i mjerama zbog povrede Etičkog kodeksa izabranih zvaničnika i evidenciju o njihovom izvršenju.


VIII – ZAVRŠNE ODREDBE

Član 35.


Za sve što nije regulisano ovim Poslovnikom, odlučuje Etički odbor svojim zaključkom. 

Član 36.


Ovaj Poslovnik stupa na snagu danom davanja saglasnosti od strane Skupštine Bosansko-podrinjskog kantona Goražde, a naknadno će se objaviti u „Službenim novinama Bosansko-podrinjskog kantona Goražde“.
Broj:  01-05-172/12


                                               P R E D S J E D N I C A

12. marta 2012. godine


                                                 ETIČKOG ODBORA
       G o r a ž d e




                 








                 Popović Sevda

                Na osnovu člana 106. i 108. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog katnona Goražde“, broj: 10/08/, Skupština Bosansko-podrinjskog  kantona  Goražde, na nastavku 12-te redovne sjednice, održane 21. maja 2012. godine,  d o n o s i:

O  D  L  U  K  U

O DAVANJU SAGLASNOSTI NA POSLOVNIK O RADU ETIČKOG ODBORA  SKUPŠTINE BOSANSKO-PODRINJSKOG KANTONA GORAŽDE 
Član 1.

   Daje se saglasnost na Poslovnik o radu Etičkog odbora Skupštine Bosansko-podrinjskog kantona Goražde. 
Član 2.


    Ova Odluka stupa na snagu danom objavljivanja  u „Službenim novinama Bosansko-podrinjskog kantona Goražde“.

Broj: 01-05-387/12



        PREDSJEDAVAJUĆI SKUPŠTINE

21. maja  2012. godine

       G o r a ž d e





      Uruči Nazif

              Na osnovu člana 33a Ustava  Bosansko-podrinjskog kantona Goražde (“Službene novine Bosansko-podrinjskog kantona Goražde, broj: 8/98, 10/00 i 5/03), d o n o s i m:

U   K   A   Z

O PROGLAŠENJU ZAKONA O ZAŠTITI PRAVA PRIPADNIKA NACIONALNIH MANJINA U BOSANSKO-PODRINJSKOM KANTONU GORAŽDE  

I 

             Proglašava se Zakon o zaštiti prava pripadnika nacionalnih manjina u Bosansko-podrijskom kantonu Goražde.  
Broj: 02-02-329/12


                                            P R E M I J E R

21. maja  2012. godine

      G o r a ž d e


                                 BOSANSKO-PODRINJSKOG








               KANTONA GORAŽDE








                           Frašto Emir 

